
§37 naapertorlugu apeqqut nr. 2024-56-imut akissut
Asasara Lars Poulsen,

Inatsisartut Suleriaasianni § 37, imm. 1 naapertorlugu ataani apeqqutit
Naalakkersuisunut apeqqutigaatit.

1. 12. Februar 2024 Atuisartoqarnermut unammilleqatigiinnermullu
aqutsisoqarfik ulluinnarni nioqqutissat akiinik misissuereerluni
inernerinik nalunaaruteqarpoq, tassani nalunaarutigineqarluni

ulluinnarni nioqqutissat akiisigut niuertarfinni
iluanaarniapiluttoqanngitsoq - suna periuseq atorlugu
atuisogarnermut unammilleqatigiinnermullu aqutsisoqarfik

misissuinermik taamatut inerniliussaqartumik ingerlatsisimava?

Akissuteqarnissami Inuussutissarsiornermut, Niuernermut, Aatsitassanut, Inatsisit
Atuutsinneqarnerannut Naligiissitaanermullu Naalakkersuisoqarfik
Atuisartogarnermut Unammilleqatigiinnermullu Aqutsisogarfimmut
akissutissamik pissarsiniarsimavoq, imatullu paasissutissiivoq:

“Kalaallit Nunaata Naatsorsueqqgissaartarfiata aamma Eurostatip ulloq 1. juuli
2023 tikillugu paasissutissaatai aallaavigalugit niuernermi misissuisogarpoq.

Niuernermi  misissuinermi  takuneqarsinnaavoq,  Kalaallit =~ Nunaanni
ataasiakkaanik nioqquteqarlutik niuertarfiutillit isertitai kisitsisinngorlugit
tamanut ammasumik takussutissaqanngitsoq, tamatumunngalu niuertarfiup
ulluinnarni nioqqutinit nalinginnaasoq qaangerlugu iluanaaruteqartogarsimanera
uppernarsarneqarsinnaanani.

Naatsorsueqqissaartarfiup ilanngaateqanngitsumik iluanaarutit kisitsisinngorlugit
sagqummiunneq  ajormagit, niuernermi  peqataasut akornanni  arlaat
unammilleqatigiinnermi nukittuujunersoq sanngiitsuunersorluunniit
tikkuarneqarsinnaanngilagq.

Niuernermi misissuinermi takussutissiaq 4 malillugu Kalaallit Nunaanni
nioqqutissat akiisa qaffakkiartornerisa annertussusaat Danmarkimi EU-milu
nioqqutissat qaffakkiartornerat assigipajaarpaa, kisiannili 2021-ip geqqata
missaaniit  Kalaallit Nunaanni nioqqutissat akiisa qaffakkiartornerat
annikillingaatsiarsimalluni.

Paasissutissat atorneqartut takutippaat, Kalaallit Nunaanni inuussutissat akiisa
qaffakkiartorneri Kalaallit Nunanni niuertarfiinit aqunneqanngitsut, kisiannili akit
qaffakkiartorneri Danmarkimi EU-llu ilaani akit qaffakkiartornerisa ilaatigut
aqukkaat, tassani inuussutissat amerlanertigut eqqunneqartarmata.

Neqit aalajangersimasut eqqussorneqarnerisa naleqassusiinut atuisunut akit
kisitsisinngorlugit  nalileeriaaseq  assigalugu  sanilliussinermi,  nioqqutit
eqqussorneqarnerisa naleqassusaat atuisullu nioqqutit pisinermi
akiliutigisartagaasa qaffakkiartornerinut attuumassuteqarnersoq ersarinnerusumik
tikkuarneqarsinnaassagaluarpoq.

Puulukip nersussuullu neqaanik eqqussuinermi akigitinneqartut, piffissami
januaari 2022-miit juuli 2023 tikillugu nioqqutit allat tuniniarnerini akiinut
sanilliullugu, qaffariarnerunikuupput. Tamassuma uppernarsarpaa,
ataasiakkaarlugit nioqqutinik niuertarfiutillit eqqussuinermi akit allanngorneri
malillugit iluarsiisoqarsimanngitsoq. Assersuutigalugu piffissami decembari
2022-miit maaji 2023 tikillugu nersussuup neqaanik eqqussuinermi
akigitinneqartoq annertuumik qaffariarsimavoq, piffissamilu pineqartumi
nersussuup neqaanut atuisunut akigitinneqartoq pillugu nalinga appariarsimalluni.

Taakku aallaavigalugit, Kalaallit Nunaanni inuussutissanut annertuumik
iluanaaruteqartoqarnersoq uppernarsarneqanngilaq.

Misissuineq AUA.gl-imi tamakkiisumik sagqqummiunneqarnikuuvoq.”

Inussiarnersumik inuulluaqqusillunga
Med venlig hilsen

Taaya A puthanelfo,

Naaja H. Nathanielsen



